
Erindisbréf - Samningateymi um Keldnaland 

Lögð eru fram til kynningar drög að erindisbréfi samningateymis Reykjavíkurborgar vegna 
uppbyggingar blandaðrar byggðar íbúðar- og atvinnuhúsnæðis í Keldnalandi og Keldnaholti. 
Hlutverk samningateymisins er að semja við Betri samgöngu ohf., handhafa lands í 
Keldnalandi og Keldnaholti um fyrirhugaða uppbyggingu blandaðrar íbúðabyggðar og 
atvinnustarfsemi á svæðinu til framtíðar, ásamt öðrum atriðum sem kveðið er á um í 
viljayfirlýsingu, aðalskipulagi Reykjavíkur og öðrum samningum. 

Dagur B. Eggertsson 

borgarstjóri 

Hjálagt: 

Erindisbréf samningateymis Reykjavíkurborgar vegna uppbyggingar blandaðrar byggðar íbúðar- og 
atvinnuhúsnæðis í Keldnalandi og Keldnaholti, drög.   

Samningateymi Reykjavíkurborgar vegna uppbyggingar blandaðrar byggðar íbúðar- og 
atvinnuhúsnæðis í Keldnalandi og Keldnaholti 

Ábyrgðaraðili:  
Borgarstjórinn í Reykjavík. 

Inngangur: 
Þann 28. apríl 2022 undirrituðu Betri samgöngur ohf. og Reykjavíkurborg viljayfirlýsingu um samstarf 
vegna þróunar og uppbyggingar Keldnalands og Keldnaholts og flýtingu uppbyggingar innviða tveggja 
Borgarlínuleiða. Viljayfirlýsingin byggði á samgöngusáttmála höfuðborgarsvæðisins sem sveitarfélögin 
á höfuðborgarsvæðinu og ríkið undirrituðu í september 2019.  

Einn liður í samgöngusáttamála höfuðborgarsvæðisins undirrituðum 26. september 2019 var að félag 
aðila, sem fékk nafnið Betri samgöngur ohf, annist þróun og sölu ríkislands að Keldum, þ.e. Keldnalands 
og Keldnaholts. Fjármálaráðuneytið, f.h. ríkissjóðs hefur afsalað landinu að Keldum og Keldnaholti til 
félagins Betri samgangna ohf.  

Þá var jafnframt ein af forsendum lífskjarasamninganna, sem undirritaðir voru 3. apríl 2019, að ríkið og 
Reykjavíkurborg myndu komast að samkomulagi um að hefja skipulagningu Keldnalands og 
Keldnaholts, m.a. með markmiðum um félagslega blöndun, og semja í framhaldinu um eignarhald og 
framkvæmdir.  

Einn liður í samningi Reykjavíkurborgar og Innviðaráðuneytisins og Húsnæðis- og mannvirkjastofnunar 
um samkomulag um aukið framboð á íbúðarhúsnæði í Reykjavík á tímabilinu 2023-2032 og fjármögnun 
á uppbyggingu á hagkvæmum íbúðum og félagslegu húsnæði, undirrituðum 5. janúar 2023, er kveðið á 
um að 40% af landi í eigu ríkisins og Reykjavíkurborgar skyldi ráðstafað til lóða fyrir íbúðir á 
viðráðanlegu verði. 

Ljóst er að með fyrirhuguðu deiliskipulagi verða til lóðir og byggingarheimildir sem auka virði landsins 
og gefa ríki og Reykjavíkurborg tækifæri til að ná markmiðum ofangreindra samninga og 
húsnæðisáætlunar Reykjavíkurborgar. Kostnaður við innviði, götur, torg, almenningssvæði, skóla, 
íþróttainnviði og annar kostnaður við uppbygginguna er umtalsvert hærri en áætlaðar tekjur af 
gatnagerðargjöldum og því nauðsynlegt að semja við landeigendur um kostnaðarskiptingu og/eða 
fyrirkomulag framkvæmda líkt og gengið er út frá í viljayfirlýsingu Reykjavíkurborgar og Betri 
samgangna ohf.  

Hlutverk: 
Hlutverk samningateymisins er að semja við Betri samgöngu ohf., handhafa lands í Keldnalandi og 
Keldnaholti um fyrirhugaða uppbyggingu blandaðrar íbúðabyggðar og atvinnustarfsemi á svæðinu til 
framtíðar, ásamt öðrum atriðum sem kveðið er á um í fyrrnefndri viljayfirlýsingu, aðalskipulagi 
Reykjavíkur og öðrum samningum. Samningsmarkmið  Reykjavíkurborgar um uppbyggingu á 
uppbyggingarsvæðum, sem samþykkt voru í borgarstjórn 1. febrúar 2022, gilda um fyrirhugaða 
samninga. 

Helstu verkefni: 

• Greina innviðakostnað sem fyrirhuguð uppbygging mun kosta Reykjavíkurborg og Veitur.
• Semja við landeigendur um kostnaðarþátttöku þeirra í þeim innviðum og/eða að landeigendur

annist þær framkvæmdir á sinn kostnað.
• Semja um eignarhald á landi og þar með talið framtíðarrekstur á innviðum til framtíðar



• Semja um fyrirkomulag sem tryggir félagslega blöndum, gott borgarskipulag, byggingu
hagkvæmra, vistvænna og annarra íbúða, kauprétt vegna félagslegs húsnæðis, listskreytingar
o.fl. í samræmi við samningsmarkmið Reykjavíkurborgar á uppbyggingarsvæðum og
samkomulag Reykjavíkurborgar, Innviðaráðuneytisins og Húsnæðis- og mannvirkjastofnunar
um aukið framboð íbúðarhúsnæðis í Reykjavík

Samningateymið skipa: 
Haraldur Sigurðsson, formaður, umhverfis- og skipulagssviði 
Ívar Örn Ívarsson, skrifstofu borgarstjóra og borgarritara 
Elín Hrefna Ólafsdóttir, embætti borgarlögmanns 
Helena Rós Sigmarsdóttir, eignaskrifstofu, fjármála- og áhættustýringarsviði 

Til ráðgjafar og samstarfs: 
Samningateymið vinni náið með sérfræðingum umhverfis- og skipulagssviðs, eignaskrifstofu 
verkefnastofu borgarlínu og leiti ráðgjafar innan og utan borgarkerfisins hjá aðilum sem hafa 
sérþekkingu á viðfangsefninu.  

Starfstímabil:   
Þegar lokið er að semja við landeigendur í Keldnalandi og Keldnaholti, en í síðasta lagi í lok árs 202X. 

Reykjavík, [dags.] 

Dagur B. Eggertsson 

